
ABU EDEKE KOSUB AKWAP KA IBORO 1
LUEJARETE KERE

“Kotoma ageunet abu Edeke kosub akuj ka akwap.”
—Ageun 1:1

“Naarai kotomaken nes kesubere iboro kere, lue-
jaas toma akuj, ka luejaas toma akwap....”
—lIkolosain 1:16

“Isirerenitoi yes kama ejai EJAKAIT lokesubi akuj ka
akwap da. Akuj nes akuj naka EJAKAIT: konye akwap
abu koinak idwe luka ituna.” —Esabuli 115:15, 16

Ajokuna akwap noi kotoma apak nainakinia Edeke nes mama
ejai etunanan. Kosiom ikitabo yen kojen nuapotu kotakanutu.



2 ABU EDEKE KOSUB ONI

“Kobala Edeke ebe, ‘Kasubutu |tur]anan kotoma
aputowok, asimawok: kainakis kes ayait...akwap
kere....’” —Ageun 1:26



KORAUN ETUIANAN ETAU LOKAJARAN 3

“Kosub EJAKAIT Edeke etunanan kapua naka ak-
wap, kokutak eiyenane loka aijar okumesike; koraun
etunanan etau* lokajaran.” —Ageun 2:7

“Kobala EJAKAIT Edeke ebe, ‘Mam ejok etunanan aja-
kut bon; asubakini eon nes ikenarakinan....’ Kito-
joto EJAKAIT Edeke etunanan ajo nuipu, kojotoor; ko-
ditu amaran adiopet, kinyakak akirin toma aiboisike.
Kosub EJAKAIT Edeke aberu kamaran kanin naaditu-
ni kotunanan, koyau nes neejai etunanan.”

—Ageun 2:18, 21, 22

*Etau lokajaran apolouke kiponi ajaun nenice ikar kere.



4 APOTU ADAM KA KEBA KIPALIKISI EDEKE

N

Mam cut ibusakinit oni aipup eporoto loka Satan.



“Koyana EJAKAIT Edeke etunanan, kibwaik nes 5
toma omanikor loka Edan, akorienen ka aidar nes.
Kicorak EJAKAIT Edeke etunanan ebe, ‘Inyamenenei
kwape ikotor araito nuka nolikitoi lokomanikor: dima-
rai mam inyami nuka ekitoi loka ajenun nuejok ka nu-
eroko: naarai kapaaran nainyamia nun itwani cut.””

—Ageun 2:15-17

ABU EMUN, LO DA ENYARITAI AJOKIT ARAI SATAN,
KOBUONOKIN APEDOR NAKA EDEKE, KOSODI ENER
NUKA ESABET.

“Kotema emun aberu atiar, ‘Mam cut itwakete. Na-
keanyunia aberu ekitoi ebe ejok ainyam, isiyalami-
kinit da akonye, ekitoi da erai loisinobelei ayaun acoa,
koden ... konyam; koinak okilenike da, konyam.’”

—Ageun 3:4, 6



6 MAM BOBO ADAM KA KEBA APEDORETE
AIBOlI KOMANIKOR

“Nes ejukaria EJAKAIT Edeke r]es klr]a kemanikor
loka Eden, akorienen alup nukelemunere nes..
Kibwaik Ikerubin, ka ekilen loimilia. .. aidar erot loka
ekitoi loka aijar.”” —Ageun 3:23, 24



ARAI APAARAN NAKAITURUR MAMA 7
EJAAS ATEKERIN KERE KEDIAKASI
ADAM KA KEBA

“...Kwape kelomunia adiakanar akwapin kanuka etunanan
ediopet, kolom da atwanare kanuka adiakar, kwanin kodolok atwa-
nare otuna kere....” —lromayon 5:12

Nuebeit Akiitunite:

Ninitunanan kere euritai kojaas ka adiakar ido ebuni atwanare
adiopak kere naarai alomuni atwanare kanuka adiakar. (Kosiom
Iromayon 5:12.)



8 AITEMONOKINET NAKA EDEKE KANUKA AJA-
=\ KUN ONI KOTOMA ADIAKAR NES
AIJUKUN OKOKUKE LOTELUNA

“ldouni nesi ikoku
yenisapat, imaikini
ekekiror Yesu, naarai
Q= = nes itajari iketuna
e s kadiakanaretakec.”
Kanuka alomun toma ateker na- —Matayo 1:21
ka ituna, abu okoku loka Edeke
kobu kwape imukeru.

“Naarai kotomaken iboie aitekoro kere naka Eide-
keone kakuan.” —lkolosain 2:9



ERAI YESU EDEKE KOTOMA ASIM 9
NAKA ITUINANAN

“Kageunet ajai Akirot, ajai Akirot mama ejai
Edeke, korai Akirot Edeke. ... Koraun akirot akuan,
kiboiororoi kamawok....” —Yokana 1:1, 14

“Ilswamatai nu kere, tetere edoli...: ‘Koany,
epotuuni abekot, idouni ikoku yenisapat, emaikinete
ekekiror Imanuel,’ (apolouke ebe, Edeke ejai kaoni).”

—Matayo 1:22, 23

“Naarai kiwurikinitai oni ikoku, kiinakinitai oni
ikoku yenisapat: Ejaenena rwaru airum okeperike:
Ekekiror da enyarao ‘Lokaumokin, Ekapetan akiro,
Edeke Lokagogon, Papa lomam edaun, Ekapolon
loka Ainapakin.’” —Isaia 9:6



10 YESU KRISTO — ASUBANITWOK
NAEDOLIT CUT

“Lomam ajeni adiakar....” —2 lkorinton 5:21

“Mam nes abu kodiaka....”
—1 Petero 2:22
= Emame asubanit naedolit cut
—<_ haepedori itunanan ainakin kanuka
alemar adiakar.
“Naarai mam epedorete aokot
nuka imonin ka akinei alemar
: adiakanareta.” —lburanian 10:4
Erai Yesu Imerekek yenika Edeke...“Koany Imerekek
yenika Edeke, yenelemari adiakar naka akwapin!”
—Yokana 1:29




ABU YESU KOINAK AKEIJAR 11
KANUKA AITAJAR ONI

Aponi kibubukinoi Yesu omusalaba naarai ituna lu amumu anarasi
nes. Konye arai aketwanare naetemonokit Edeke. Abu Yesu, kotoma
akoteke kelopet, kocam atwanare kanuka aitajar ijo nepepe ka eon
kotoma adiakanaretawok.

Kotema Yesu atiar, “Emamei itunanan yenikademari, [akaijar]
konye ejaikini eon elopet E]al eon apedor naka aijaikin, ejai da
apedor alemun bobo.. —Yokana 10:18

KILAKUNITAI ONI KAOKOT NUKA IMEREKEK YENIKA EDEKE
“...Mam aponi kolakun yes [arai kogwelun bobo] kiboro
luedaunos, kwap epuesa arai esabu,...dimarai kaokot nuke-
tiai loepol nuka Kristo, kwape nuka imerekek yenemamei an-
wal, karaida akemer.” —1 Petero 1:18, 19
EMAME BOBO ASUBANIT ACE NAELEMARI ADIAKANARETA
“...Aponi oni kitalaun kanuka ainakinet naka akuan naka
Yesu Kristo irwan atipet bon.” —lburanian 10:10



12 “...Kiidau kwana aitojokio kotoma akeokot, kitajario da ka-
nuken....” —lromayon 5:9

... “Wu Yesu, kiitunoi eon
nailomaria toma ajakanu-
tukon.” —Luka 23:42

Abu % ... “Abeit MkaT |
ekoko- katemari jo AXX ekokolan
lan lo atiar, lolo /4’§ lo abu
Kiyu ijaun nepe- kiyu
Yesu pe keon Yesu,

ido Paradais.” mam do _
aponi . nes aponi
kitajarai. -Luka 23:43 kitajarai.

“...Nakirokor kirai ikadiakanarak [nakipalikitor Edeke], abu Kristo
kotwanik oni.” —lromayon 5:8



NUL KERE LUIYUUNITO OKOKU LOKA 13
EDEKE EJAAS KAIJAR

“Naarai komina Edeke akwapin kwanata, abu
koinak Okokuke loteluna, tetere ninitunanan
yeniyuuni nes kinye aolior, konye
kojaas kaijar naka ikar kere.”
—Yokana 3:16

“Abu nesi kolaku oni alemar kapolou naka amuton,
kisibwot alomar ajakanut naka Okokuke lominat. Kija
kalakunio* kotomaken), nes aisionio naka adiakana-
reta.” —lkolosain 1:13, 14

*Alakunio apolouke ebe kigwelun oni kanekinataritai ainyakun ore.



“AJARU NESI!”

“Kobonok emalaika
kotema anor atiar,
‘Sirikikuriakaros yesi;
naarai ajeni ebe
imootos Yesu lok-
ibubukinitoi. Emamei
kane; naarai ajaru,
kwape eneritor. Kopotu
koanyut aibois
naeperikinitoi.’”

—Matayo 28:5, 6



ABU YESU KOJAR KOKATWAK 15

“Ido Lokajaran; abu katwanite, ido koany ajari ikar ka ikar,
ajai kilaceta luka Atwanare ka luka Okatwak.”
—Apukokinio 1:18
“...Naarai ajari eon, yes da ijarete.” —Yokana 14:19
Naarai abu Kristo kipiko atwanare ido ejaas kilaceta luka atwa-
nare, mam bobo oni kikuriaka atwanare.
“Apaaran naakurianar eon, kamunoneno jo.” —Esabuli 56:3
(Koany apapulai 46 nejaas aisumuneta nuka Edeke.)

EPEDORI YESU AITAJAR JO IDO ILIPI KANUKON
“Konye nol,...naarai ejaenena ikar kere....nes epedoria
aitajar cut luepote mama ejai Edeke kotomaken, naarai

ebusi nesi apaarasia kere apuronokin kes.”
—lburanian 7:24, 25



16  1JO KA EOIN KIPEDORI ADUMUN AIJAR
NAKA IKAR KERE

Erot ali ibuni IJO aitor?

Yesu Kristo nes EROT loki-
.« todoli toma AIJAR naka ikar
kere.

Ajokit (Satan) nes erot loki-
todoli toma ATWANARE na-
ka ikar kere.

Adau esapat lo aseun erot loitodoli nes toma aijar naka
ikar kere.




INYOBO IBUNI IJO ASEUN? 17

“...Koseutu yesi lolo loijaanakinete....”
—Yosua 24:15

“...Aso do koseu aijar, tetere ijari, ijo ka aurikon.”
—lkisila 30:19

YESU INES EROT KITON AIJAR NAKA IKAR KERE

“Kwabo emamei aitajar kotoma ece kere: naarai ema-
mei ecekiror kokwap kakuj loeinakinitai ituna, loibu-
sakinitor oni aitajario.” —Aswamisio 4:12

“Eon eon obe, arai EJAKAIT; Emamei eketajaran di-
marai eon.” —lsaia 43:11



18 KANUKINYO IBUSAKINITOR ONI ASEUN
YESU ARAI KIKOTO AIJAR NAKA IKAR KERE?

1. Arai Kristo nes abu kobu.

“...Abu eon kabu tetere ejaunete kaijar....”
—Yokana 10:10

2. Kristo nes abu komina oni kotwa-
na da kanuwok.

“...0Okoku loka Edeke lokamina eon,
lokijaikin bon da kanukan.”
—lgalatian 2:20

A Abu Yesu koraun etunanan, kojaas ka-
N4 kuan ka aokot da kwape, kaoni, “tetere




kanuka atwanareke emudiari nol loejai apedor naka 19
atwanare, nas Satan. Tetere elacakini da nul kere
lukejaas toma obulesene apaarasia kere nuka
aijarakec, kanuka akurian atwanare.” —Iburanian 2:14, 15

3. Aokot nuka Yesu bon kes ekia loka adiakanareta.

“...Naarai aokot kes elucete kanuka aijar.”
—llebin 17:11

“...Kitesegarete oni aokot nuka Yesu Okokuke kama
kadiakar kere.” -1 Yokana 1:7

“Kija kalakunio kotomaken, nes aisionio naka adiaka-
nareta.” —lkolosain 1:14



”//%:///‘ 4. Erai Kristo nes abu kojar kokat-
wak.

“Kijeni ebe kedau Kristo ajarun ko-
katwak, mam etwani bobo, mam bo-
bo atwanare eyait nes.”

—lromayon 6:9

“Ido abu nesi kotwanik ituna kere, tetere luejarete mam
ejarete bobo kanukec bonik, dimarai kanuka nol loabu
kotwana, kojaru da kanukec.” —2 |korinton 5:15

Kotema Yesu atiar, “...Naarai ajari eon, yes da ijarete.”
—Yokana 14:19



5. Ekoto emoyo loka Kristo kojai tomawok tetere 21
kitajarunio alomar aijar naka ikar lumam edaunos.

“_..Kristo kotomakus, amun naka aibuses.”
—lkolosain 1:27

“Konye arai iboie Emoyo loka nol lokitajaruni Yesu
kokatwak kotomakus, nol lokitajaruni Kristo Yesu ko-
katwak einakini da akusiwat nuetwakete aijar kanu-
ka Ekemoyo loiboie kotomakus.” —Iromayon 8:11

EKOTO IJO AITOGOGOI) EBE IBOIE EMOYO LOKA
KRISTO KOTOMAKON

“...Arai da emamei itunanan Emoyo loka Kristo, mam
nin erai yenike.” —Iromayon 8:9



22 EMINA YESU IDWE KERE

“Kotun kes,
kidokok
akekanin,
kisireren da.”

—Marako 10:16

Y 4\: -
SN 2
\ € M

“Ajeni ebe, kamina Yesu eon, naarai kalimokit Ebaibuli kwanin.”




“Konye Yesu konyarau kes kotema atiar, ‘Koca- 23
mutu idwe ludidik abunore mama ajai, kwabo sirik-
isimika kes; naarai lueputosi kalu ajakanut naka Edeke
erai nakec.”” —Luka 18:16

“Kwanin mam Papakus loejai toma akuj ekoto idiopet
kaludidik kalu aolior.” —Matayo 18:14

Mam ace arai irai ijo nai ido aibo obukon, kimina Yesu ijo ido
abu kotwana kanukon. Ekoto Yesu da aminakon. Ipedori ijo ai-
todikin Yesu aminakon arai kirima ijo Nes.

“Arai kiminas eon), iricete akaicorakineta.”
—Yokana 14:15

“Ikoku yenididi da ejenunio kanuka aswamisioke....”
—Awaragasia 20:11



24 EPONE LODUMUNET EROT LOKITODOLI
NEJAI EDEKE
1. Kocam ebe irai ijo ikadiakanaran (kowany apapulai 7).

“Naarai adiakasi kere, komam edolokinito aibuses
naka Edeke.” —lromayon 3:23

2. Bia mama ejai Edeke Kkitorite nejai Yesu Kristo.

“Naarai ejai Edeke ediopet, ejai da ekadiekan ediopet
loka Edeke ka ituna, nes etunanan Kristo Yesu.”

—1 Timoteo 2:5

“Kanuka nun nes epedoria aitajar...luepote mama
ejai Edeke kotomaken....” —lIburanian 7:25
Kotema Yesu atiar, “...Nin da yenebuni mamakan mam

cut ereneari.” —Yokana 6:37



3. Kitoronikin kotoma

adiakanaretakon.

(Aitoronikin apolouke ebe “akadakinit kanuka
adiakanaretakon kaisac da kes cut.”)

“Aso do kitoronikinos, kibelo-
kinos, komwatarai akusidiaka-
nareta....” —Aswamisio 3:19

“Mam iyapia Ejakait. .. etitini-
kinit mamakus, komam ekoto
idio kayesi aolior, konye ko- " oniei oni adia-
doloto kere aitoronikin.” ¥ kanareta....”

—2 Petero 3:9 % —1 Yokana 1:9 \ ‘
4. Kolimok Yesu adi- d

akanaretakon. %
(Alimor apolouke acamun.)

25

“Arai kilimori
~ adiakanaretawok,
* erai nesi lomunot
i ido loedolit, isi-

(i



26 Kiwadikak ekokoro 1 Yokana 1:9 kwape ibwaikitere
toma apapulai 25 okokoron luigiratai kane kokwap:

5. Kosac adiakanaretakon.
(Aisac apolouke ailakilak cut.)
“Loibwai aibucaretake mam ekerianari: konye nol loe-

limori kosodi aisac edumuni aitimio.” )
—Awaragasia 28:13

“Konyou kotoma aronis, kiswama nuejok....”
—Esabuli 37:27



6. Kiyuu Yesu Kristo. 27

“. ..Arai ilimori kaitukukon
‘ ebe Yesu nes Ejakait, iyuuni
&% da kotaukon ebe abu Edeke
N |

kitajar nes kokatwak, kitaja-

”

x rio

—lromayon 10:9

“Naarai, asianut nes kita-
jari yes kanuka aiyuun...
nes ainakinet naka Edeke,

mam kf_bun:('fta"uka askwa- “. .. Kiyuu Ejakait Yesu, kita-
Bolobobotar nanan kere ario jo ka lukokalekon kere.”

—Ipeson 2:8, 9 —Aswamisio 16:31



28 7. Kijau Yesu Kristo kotoma otaukon kaijarakon da.

lio bon ilope ipedori anaar ekek loka etaukon kosodi aisuku-
nyun Yesu toma. Kotema Yesu atiar,
“Koany, abwoi kokek ekunukuni;
: arai epupi itunanan kere ekaporo-
to, konaa da ekek, alomari ma-
maken, amori nepepe kanes, nes
da keon.” —Apukokinio 3:20

“Konye nul kere lukisukunyune-
te nes, koinak apedor araut idwe
luka Edeke, kes nul luiyuunito e-
kekiror.” Yokana 1:12




AILIPASIT NAKINARENIKINI 29

Arai mam lem ijo ilipitor ageun konye kojai eipud kinarakin
ailip, ipedori jo aitwasam ailipasit naetupakini kane kokwap
kwape ber nagearet:

Wu Ejakait Yesu,

Eyalama atwanare komusalaba ka-
nuka alemar akadiakanareta. Kitimoi
kanuka iboro kere lueroko luabu ke-
swama. Kenainait kolom toma otau-
ka kosalak aiboi nen ikar kere. Ka-
munokina ljo aitalaun etauka kopek
wana. Kesukunyu ljo kwape Ekake-
tajaran ka Ejakait.

Kokiror Kon Elipia, Amen.




30 ARAI EJAI YESU TOMA OTAUKON,
IJAAS 1JO KAIJAR NAKA IKAR KERE

“...Abu Edeke koinak oni aijar naka ikar kere, ejai da
aijar nin toma Okokuke. Yenejai Okoku, ejai da aijar....”
-1 Yokana 5:11, 12

“...Nin yeniirari akakirot ka aiyuun nol lokejukuni...
anyou kotoma atwanare aloma aijar.” —Yokana 5:24

Ketwana akonikuan, ijaun do jo nejai Ejakait (2 lkorinton 5:8).
“...Kristo kotomakus, amun naka aibuses.” (lkolosain 1:27).

Arai kidaunit jo ailip Yesu aisioni jo kanuka adiakanaretakon,
kiyuunite da Ejakait Yesu Kristo kwape Eketajarankon,
kiwadikak ekonikiror kwap ne:




EPONE LOEBEITOR ATUPITOR YESU 31

Kosiomenene ikokoron ko Bai-
buli (Akirot naka Edeke) kanini-
paaran kinadanakini kes toma
otaukon kikamanakini ice kakesi
lukinarakinete jo akoukon. (Ipu
luejaasi oitabo yen.)

“Ninikirot naiwadikatai nai-
yenakit Edeke ejai ajokis
aisisianakinia, aikwenyaria,
aitetenia, aituutooria da toma
adolit.” —2 Timoteo 3:16




32 KINERENENAS KA YESU KOTOMA
AILIP EDIOSAWA KERE
Kisiyalamik Yesu kanuka iboro kere luejok kotoma aijar.
Kiturenene les kanuka iboro lukiswamak nesi jo kaitajar e-
moyokon. Kilipenene kanuka eipud kere loijaatar jo.
Kilipenene Kokiror loka Yesu.

“...Arai kiilip ibore kwape ejaar ako-
teke, kipupuninesi oni.” —1 Yokana 5:14

“...Arai kilipa Papa akirot kere kiinaki-
ni kokirorika.” —Yokana 16:23

“...Kilipanakinos....” —Yakob 5:16

“...Kilipanakinete da lukimanito.”
—Matayo 5:44




AILIP NA ABU YESU KISISIANAK IKEKESISIAK 33
(Itunanan yen etupit Yesu erai ikekesisian.)

Abu Yesu kolimok Ikekesisiak ailipenen kwanata:

“...Papakosi loejai toma akuj, ekonikiror kitalaunai.
Akonijakanut kobu. Nuikoto kiswamai kakwapin kwa-
pe iswamaere kotoma akuj. Koinakinai sio lolo ikosi-
nyamat luka lolo. Kisionioi sio akosipesenin, kwape
kisionio isio lukapeseninikosi. Sirikiya sio toma aco-
dunio, konye koyuunai kama ejai lokaronon.” [Naarai
ajakanut, ka apedor, ka apolou, eraas nukon, ikar kere.
Amen.] —Matayo 6:9-13

Ibusakinit ailip na aikamun ketau. Etapit duc ikeyuunak ara-
caunun ailip na nepepe keporoto loepol.



34 IKISILA ITOMON LUKA EDEKE
KISISIANAKINETE ONI NUBEIT ATUPIT

(Anyoun, esula 20)

Ikisila iwonon luegeete itetemito nuka Aminawok
mama ejai Edeke.

1. “Sirijaenena kicedekesio nabarai eon.”

2. “Sirikisub adioput naegerer, karaida asima naka ibore
kere . .. sirikikukonokin kes, karaida aijaanakin kes.”

3. “Sirilimit atai ekiror loka EJAKAIT Ekonideke.”
4. “Kiitunite aitalaunit apaaran nakasabato.”

Kosodi Ikanykape lukawasia itetemito nukamin luce-
wok.



IKISILA 10 35

5. “Koyonitenenei papakon ka totokon.”

6. “Siriarenenei.”

7.“Siridote.” (Adoteu nes ekiliokit arai aberu amamus kamu
nonut kosodete apero kice yenikokina naka edukonekec.)

8. “Sirikokoenenei.”

9. “Sirisabanakinenei ikoniidunyet.”

10. “Sirinobelenenei ... ibore kere yenerai yenika ekoni-
idunyet.”

ARIMARIT EDEKE EYAUNI ABONOKINETA NUKA
AILIPASINEIWOK

“Nin yenikilipi da kidumuni kamaken, naarai kiricit
aicorakinetake, kiswamai da nuisiyalamikinete ka-
konyeneke.” —1Yokana 3:22



36 IKISILA IARE LUEPOLOK KAKERE

Amin Edeke

1. “Kotema nes atiar, ‘Komina Ejakait Ekonideke
kekonitau kere, ka akoniijar kere, ka akonicoa da
kere. Na nes aicorakinet nakapolon nasodit.’ ”

—Matayo 22:37,38

Amin Ituna (

2. “Ejai da nakiareit naeputotor
ebe, ‘Komina ikoniidunyet kwape
iminar bon.”” —Matayo 22:39

Ikisila lu kere itomon imarakitai toma okisila ‘

lare luepolok kakere. C



AMIN NES EPOL NOI ADEPAR 37
“Esula Loepol Lokamin”
(1 Ikorinton 13:1-8, 13)

'Arai kener kanajepa nuka ituna ka nuka imalaikan,
kwabo emamei eon amin, arai ibore yeneruo arai
aisinin nueruos tai. 2Bobo da arai ajai kaidwar, aje-
nuni da nukaiyeiyea kere, ka aijen kere, arai da ajai
kaiyuun kere naepedori aitwobot ironan, komamei
eon amin, mam arai ibore. *Bobo da arai kakorak ika-
boro kere aitanyamia lukican, bobo da arai kainak a-
kakuan aicweikinio, komamei eon amin, emamei adio-
jokis. *Enirikinit amin, esiana amin; mam amin ikoko-
teono, mam epogana, mam edakunun, mam iswamai



38 numam ibusakinito, mam emoot nuke bon, mam

itunyunyurikinio, mam eliliei, Smam elelakinit nu-
mam edolito, konye elelakinit abeit. “Etitinikinit amin
kere, iyuunit kere, emuno kere, ikanyi kere. 8Mam amin
enanji cut; konye kejai aidwar itapalaunio; kejaas ana-
jepa, enanete; kejai aijen, itapalaunio.

8Aso kwana esalete aiyuun, ka amun, ka amin, nun
auni; konye naepol aitelekarit kanun nes amin.

EDEKE NES AMIN
“...Edeke nes amin; nin da yenesalit toma amin,
esalit toma Edeke, Edeke da esalit tomaken.”
—1 Yokana 4:16



EKOTO YESU IJO ALIMONOKIN 39
LUCEKON DA

(Korekus, kosomero,
kokanisa, kanenidio kere)

“Konye koner Yesu,
kotema nes atiar, ‘Kolot
orekon mama ejaas
lukobukus, kolimonok
akiro nukapolok nuetia
nen nukiswamak
Ejakait, ido kwape Kkiti-

mio jo’.”
—Marako 5:19




40 EPONE LOJENUNET IKOKU YENIKABEIT
YENIKA EDEKE
“Kanuka nun ijenunete kes kakeceraito.” —Matayo 7:20
“Konye araito nuka Emoyo kes nupenu: amin, aiyala-
ma, ainapakin, atitinikin, asianut, ajokis, aiyuun, aiyape-
pera, aitikokina....” —lgalatian 5:22, 23
IKOKU YENIKABEIT YENIKA EDEKE ISIONIENENE LUCE
“Naarai arai isioniete yesi luce akeceibucanareta, Papa-
kus da lokotoma akuj kisionie yes.” —Matayo 6:14

IBORO 7 LUMAM EDEKE EKOTO
“Akonye nuepogas, anajep nakenalan, akanin da nue-
bukorete aokot numam akirot, etau loepwakuni aomisio
nukaronok, akeje nuisunyito akerit mama ejai amenera-
nut; ekajenan lokainal loesabi, ka nol da loeyei ikinyom
luka anolopa koinacan.” —Awaragasia 6:17-19



“...Adoteu asilianut,...aima
aputosia, ecudet, asurup,...
alilit, emeret,...ka nuikote nen
da... luiswamaete nuikote nen
mam irumete ajakanut naka
Edeke.” —lgalatian 5:19-21

“...Karaida iketepak ikiliok,
karaida ikokolak, karaida ikera-
nak ....” —1 lkorinton 6:9, 10

KILELEBIK YES YESU EMOYOKE IDO KITALAU YES
“Ice kayesi da ipotu koraas kwanin; konye aponi kilotar,
konye aponi kitalaun, konye aponi kitojoki araut luidolito,
kokiror loka Ejakait Yesu Kristo, kotoma Emoyo da loka
Edekewok.” —1 Ikorinton 6:11




42 EJAI CUT AIBOISIT NAENYARITAI OKATWAK

(Kosiom Luka 16:19-26.)

Ibusakinit ijo amunokin Ye-
su Kristo. lwadikakini nesi
ekirorikon da Oitabo loka Ai-
jar.

“Arai kedumun idiotuna-
nan yenimam iwadikatai
toma oitabo loka aijar, ko-
! cakakinai anolol naka a-
kim.”  —Apukokinio 20:15

“...Abu Edeke koinak oni aijar naka ikar kere, ejai da
aijar nin toma Okokuke.” —1 Yokana 5:11

“Naarai eropit loka adiakar nes atwanare, konye aina-
kinet naka Edeke erai aijar naka ikar kere kotoma Kristo
Yesu Ejakaitiwok.” —Iromayon 6:23

“Yeniyuuni Okoku ejaas kaijar naka ikar kere; konye yen-
imam erima Okoku mam eanyuni aijar, konye esalakini
nes anyunyura naka Edeke.” —Yokana 3:36

“Kotema Yesu atiar, ‘Arai eon erot ka abeit, ka aijar da;
emamei yenebuni mama ejai Papa, dimikito itorit toma-
kan.”” —Yokana 14:6



44 ERAI AKUJ AIBOISIT NAKABEIT

Kotoma oitabo loka aitapoet naka Yoka-
na naejai toma Apukokinio 21 abu nesi
koany akuj nakitetet ka akwap nakitetet.

“‘Emwatari akiyo kere kakonyene-
kec, mam bobo ejaun atwanare, karai-
da akuudian, karaida aimony, karaida
ariebo, mam bobo ejaunos; naarai atu-
boros nusodit.’ ol da loiboie koico-
lon kobala ebe, ‘Koany, eteteuni eon
kere....’” —Apukokinio 21:4, 5

Abu bobo Yokana koany Ere Lokalaunan
Yerusalem Loknetet ijesun kotoma akuj, kama ka Edeke. Ere
da korai loka esabu loelai, kwape aroet naelai. Klsmtete ape-
teta nuka arwatat naka ere kaninimoru kere naka akais
nuipu ....” —Apukokinio 21:18,19



ALOT YESU AITEMONOKIN ERE KANUKA 45
NUL KALUIYUUNITO NES

“Sirikiyalononoto ikusitauon; kiyuutu Edeke, eon da
kiyuunai. Togo loka Papaka ejaas aiboisio nuipu; arai
mere kwanin tikalimokis kereka yes ebe alosi aitemo-
kin yes aibois? Arai kalot eon aitemokin yes aibois,
abonuni bobo kesukunyu yes mamakan, tetere nea-
jai eon ijaikinos yesi da nen.” —Yokana 14:1-3

KOLIMOK LUCE DA AKIRO NU NUKAJOKAK
Kotema Yesu atiar, “Koloto yesi akwapisinei kere koli-

monokis ninisubat kere Akiro Nukajokak.”

—Marako 16:15

“...Nol da loejai acoa edumuni aijar naka ituna.”
—Awaragasia 11:30



46 AISUMUNETA NUKA EDEKE MAMA
EJAAS IKEDWE

“...Mam ketukurwori jo cut, karaida aijal.” —Iburanian 13:5
“Naarai einakini ikemalaikan aidar jo, koricito jo korotinikon
kere.” —Isabulin 91:11
“...Kwabo emamei itunanan yenepedopi aurupo-

or kes kakan naka Papaka.” —Yokana 10:29

“...Ajai eon nenipe kayes apaarasia kere, ki-

ton awasia naka ikar kere.” —Matayo 28:20

“Sirikiyon nukidoikinete aisirieb jo....
Koraenena lomunot kiton atwanare, eon da
kainakini jo aboko naka aijar.”

—Apukokinio 2:10

“...Naeboikinor amuton, Eraun EJAKAIT

aica kamakan.” —Mika 7:8
“Konyarai, eon da kabonokini....”

—Yeremia 33:3



EBOINUNI BOBO YESU 47

Itajarunio ninitunanan kotoma okatwak.

“...Ebunit esawa loiirariata ituna kere luejaas toma ate-
sin ekeporoto, elomunete; nul luiswamato nuejok mama
ejai ajarun naka aijar; ka nul da luiswamato nueroko, ma-
ma ejai ajarun naka atubokinio.” —Yokana 5:28, 29

Luketwakete kotoma Kristo kes elinete
ajarun.
=~ “Kosodi konyet oni lukijari, lukipaikinit,
kiwuruporio nepepe kakes toma odouon,
< /" airiamun ka Ejakait toma apak; kwanin
kijaenena ka Ejakait apaarasia kere.”

—1 Isesalonikan 4:17

“...Kokwenyete, kilipete: naarai mam ije-
nete naejaikinor apak.” —Marako 13:33



48 EPONE ALI EBONUNIO YESU?

“Koany, ebuni nepepe kidouon, eanyuni nes
ninikonu....” —Apukokinio 1:7
Kocoitos inabin lukenalak.

“...Arai kitemari yes itunanan atiar, ‘Koa-
ny, ejai Kristo ne,’ arai, ‘Ejai laije,” sirikiyuut.
Aso arai kitemarete yes atiar, ‘Koany, ejai
amodin’; sirikiloto. Ebe da, ‘Koany, ejai to-
ma agola’, sirikiyuut.” —Matayo 24:23, 26

EBONUNI YESU ATIPET KODOUON LUKA AKUJ
“Naarai kwape imiliaunia ageun kokide kotakani kiton
to; ikoni nen abunore naka Okoku loka etunanan... atek-
erin kere nuka akwap, eanyunete Okoku loka etunanan
ebuni kodouon luka akuj kapedor ka aibuses naepol.”
—Matayo 24:27, 30




ESABULI LOKA EKECOKON
(Esabuli 23)

TEJAKAIT nes ekecokonika; Emamei ibore yenepuda.
2Kesiperikini amelo: kenarenikini ariri naka akipi nueliiliete.
Slteteuni ekatau; kenarenikinit korotin luka adolit kanuka
ekekiror.

‘Eebo, karaida ketor aditot naka etoribe loka atwa-
nare mam akurianar aronis kere; naarai ijai ijo keon;
Akonimorok ka ebelakon kes ketalakarito. Sltemonokini
ijo emesa neajai eon kakonyen nuka lukasurupoka;
Inyonyoik akinyet akouka; llapanar kadereka.

SAbeit ajokis ka aitim katupenenete eon apaarasia
kere nuka aijaraka; eboienenei kotogo loka EJAKAIT ikar
kere.

